Is-sejha ta’ Alla lil din is-socjeta

Fl-okkazjoni tal-Festa tas-Sejha tal-Madonna Ta’ Pinu, fit-22 ta’ Gunju 2012, il-
Hamis 21 filghaxija 1-E.T. Mons. Mario Grech, Isqof ta’ Ghawdex, qaddes fis-
Santwarju Ta’ Pinu u ghamel dan I-appell.

Kulma jmur is-soc¢jeta taghna gieghda bil-mod il-mod taghraf u twiegeb ghad-diversi
sejhat taghha, bhalma hija s-sejha ekologika, dik Mediterranja u dik Ewropea. Fid-
dawl ta’ dawn is-sejhat, isiru certi ghazliet u jittiehdu certi decizjonijiet li jsawru u
jolgtu I-hajja ta’ hafna.

Fl-istess waqt in-nazzjon taghna bhal donnu ged jahbat jinsa s-sejha li ghamillu Alla
permezz ta’ Gesl Kristu biex ikun “poplu Kristjan”. Li hawn tendenza li nitfghu taht
riglejna din is-sejha li nkunu gens Nisrani jidher minn ghadd ta’ ghazliet li ged isiru u
minn xi tibdil li ged nippruvaw indahhlu, bhal fil-kamp tal-familja. Xi drabi, propju
biex inkunu leali lejn is-sejha “Ewropea”, ged ikollna nintrodu¢u mudelli ta’ hajja li
huma f’kuntrast gawwi ma’ dak li titlob is-sejha Kristjana! Biex nirrispettaw is-sejha
ta’ pajjiz modern, qed ni¢hdu s-sejha ta’ pajjiz Nisrani.

Billi 1-Festa tal-Madonna Ta’ Pinu sserrah fuq l-esperjenza li kellha Karmni Grima li
semghet lill-Vergni Mbierka ssejhilha biex tidhol fil-kappella fil-prezenza ta’ Kristu,
nemmen li llum ukoll il-Madonna Ta’ Pinu ged tistedinna biex nifthu galbna ghas-
sejha li Alla qieghed jaghmlilna biex ahna nkunu I-poplu tieghu u hu jkun Alla
taghna. It-twegiba ghal din is-sejha tissarraf f’li nhaddnu 1-Evangelju ta’ Gest Kristu
bhala 1-kejl gust tad-decizjonijiet li niehdu. Hajja Evangelika hija hajja umana tajba!

Kull membru fis-soc¢jeta jista’ u ghandu jaghti s-sehem tieghu biex 1-ghazliet kollettivi
jkunu jirriflettu din is-sejha li Alla qieghed jaghmel permezz ta’ Ommu Marija.



